William Stoddart

IDEOLOSKE PREPREKE
DUHOVNOME ZIVOTU

CC NO $TO JE ‘ISPOD’ ne moze obozavati ono $to je ‘iznad’ ako ono
sto je ‘lijevo’ ne $tuje ono $to je ‘desno’. Nas suodnos s Bogom
podrazumijeva na$ suodnos s Bozijim odrazom na zemaljskoj

ravni.” (Frithjof Schuon) Drugim rije¢ima, nas vertikalni suodnos s Bogom
(molitva, prisjecanje) je oSte¢en u mjeri u kojoj je na$ “horizontalni” suodnos
s Bozijim odrazima na zemlji (istina, pravda, vrlina, ljepota) nedostatan.
Nedostatak razdjelnice (mentalna ostrina) i nedostatak uobrazilje kod
posrnulog ¢ovjeka jamée da su nesavrsenstva u “horizontalnom” suodnosu
ustaljena. Naprimjer, Covjek ne bi trebao imati krive poglede u stvarima
kao sto je politika. Covjek mora, bez ostras¢enosti i ogorcenja, istinski biti
posvema liSen posjedovanja politickog misljenja ili, pak, mora imati ispravne
poglede! Ovi pogledi (osim toga $to moraju biti zasnovani na dostatnim
informacijama) moraju biti “tradicionalni” i “konzervativni”— ali, naravno, ne
u smislu politicke stranke. Svako nije uvijek u moguénosti prikupiti dostatne
informacije i, kada je u takvoj situaciji, ¢ovjek se mora ili u cijelosti suzdrzati
od imanja politickoga misljenja ili, pak, razviti zdravu intuiciju ili “instinkt”
za ono $to je ispravno. Ovo je lakse re¢i negoli uéiniti, s jedne strane, zato $to
navika, oskudna uobrazilja, nedostatna obavijestenost, mentalna pospanost
i nesvjesna ostras¢enost paraliziraju objektivno misljenje ($to vodi, u vedini
slucajeva, flagrantnim “dvostrukim standardima’”) i zato $to se, s druge strane,

nase obrazovanje neizbjezno odvija ne samo u ozradju “demokracije” nego
u prisutnosti ideja kao $to su one marksizma, psihoanalize i evolucionizma
(ili progresivizma), a izbjegavanje posvuda Sireceg utjecaja ovih ideja teze je
nego $to se da i zamisliti. Nadalje, zbog “nedostatnog misljenja” (kojemu su
uzroci upravo spomenuti), uvodi se, takoder, moguénost nezdrave reakcije
na ove moderne ideje par en bas (“silaznom putanjom”). A ovo je, zacijelo,
slucaj raznovrsnih suvremenih “fundamentalizama”.

Ne u prakti¢nim politickim uvjetima, nego idealno, i u krajnjemu

razmatranju, konzervativizam je “unutarnjost” (ili dubina), a socijalizam
“vanjstina” (ili povr$nost). To je razlika izmedu kvaliteta i kvantiteta. Nazive
“konzervativizam” i “socijalizam” ovdje koristimo cisto kao simbole dvaju
suprotstavljenih stremljenja. Lahko je uvidjeti da danas postoji mnogo “so-
cijalizma” (i pseudokonzervativizma), ali ima veoma malo “konzervativizma”
u istinskom i tradicionalnom smislu.

Stavi$e, u modernom svijetu javlja se preobilje o¢ito pogresnih ideologija

koje, u sluc¢aju da bilo koja od njih bude usvojena, kobno oste¢uju covjekov
“vertikalni” suodnos s Bogom. Naprimjer, nije mogude slijediti duhovni put i
u isto vrijeme biti humanist, socijalist, feminist, nacionalist, nacist, komunist
ili cionist. Motiviraju¢a snaga koja stoji iza svakog od ovih “izama” je, s jedne
strane, poticaj ka inovaciji i eksperimentu a, s druge, ielja za sigurnoééu i
osjecanjem snage koja se moze izvesti iz kolektivizma. To su, iznad svega,
potrage za rjeSenjima na Cisto vanjskoj i povr$noj ravni.

Mozda bi bilo korisno osvrnuti se na kozmolosku teoriju hinduizma
koja govori o trima gunama ili “kozmickim stremljenjima”, naime o saztvi
(uzlaznom stremljenju), radzasu (Sireéem stremljenju) i zamasu (silaznom
stremljenju). Koriste¢i se ovim nazivima, mogli bismo re¢i da je “konzerva-
tivizam” sattviéan a “socijalizam” tamasiéan. Radzas (stremljenje ka $irenju ili

“strast”) moze biti pridruzen i jednom i drugom. Hajdemo ukratko razmotriti
ove “izme”, jedan po jedan:

Humanizam je postavljanje Druge Bozije zapovijedi (Voli bliznjeg svoga)
na mjesto Prve zapovijedi (Voli Boga), i u isti mah propustanje da se ikako
ispostuje Prva. U osnovi, to je postavljanje ¢ovjekovog ega (pojedina¢nog
ili kolektivnog) iznad Boga.

Socijalizam (jedan oblik humanizma) jeste uno$enje nase vjere u
kvantitativni kolektivitet, umjesto u kvalitativino pocelo. To je prirodno
liSeno natprirodnog,.

Feminizam jeste slijedenje “Eve”, umjesto “Marije”. Eva je bila ona
koja je rekla “zmija mi je kazala da u¢inim to”; a Marija je bila ona koja je
“skrsila glavu zmije svojom petom”. Slijedenje Eve (“niskoga”) jeste slatka i
zavodljiva pjesma morskih sirena — koja, ipak, u krajnjemu vodi u katastrofu
i razocarenje. Slijediti Mariju (“uzviSeno”) podrazumijeva prije svega “trud”,
prozet svom tvrdoéom i ¢istotom dijamanta, koji, u krajnjemu, vodi u
oslobodenje i radost. “Ja sam crna, ali lijepa.”

Nacionalizam je kolektivni egoizam — i nije nista ljepsi od individua-
Inog egoizma. To je izvodenje vulgarnog zadovoljstva iz narcisoidnosti
i ksenofobije. I iznova, moglo bi se re¢i da je nacionalizam u isti mah
glupost i zlo. Povezan s nacionalizmom je “separatizam” (u mjeri u kojoj
je nelegitiman), zatim “komunalizam” i “patriotizam”. Glede separatizma:
takozvano pocelo “samoodredenja” je uvijek upitno, osobito onda kada se
isti¢e do krajnjih granica. “Komunalizam” je britanski termin za etnicku i/
ili denominacionalnu (konfesionalnu) borbu. Danas je ova pojava posvuda
prisutna, i gora nego ikada.

Sto se ti¢e patriotizma: naivni i jednostavni patriotizam je prirodan za
¢ovjeka. Covjek planina voli planine i planinske narode. Ljudi koji Zive na
obalama mora su uglavnom ribari: oni vole opasni i hrabri Zivot ribarenja
na moru i, takoder, vole ribarski narod. Danas, medutim, ono $to se naziva
patriotizmom je u velikoj vedini slucajeva istozna¢no sa nacionalizmom, i
za to se veze jo§ par veoma sramotnih ¢injenica. Trebalo bi biti bjelodano
da je ¢ista obmana misliti da bi neko mogao ili trebao imati osje¢anja “pa-
triotizma” prema nepregledno sekularnoj (ili lazno religijskoj) i heterogenoj
zajednici — zajednici koja je, u svakom slucaju (sa svojom posvud prosirenom
pornografijom, rock muzikom i drogom), temeljito degenerisana. Najgore
od svega (a i najrasirenije) jeste vezivanje “patriotizma’ s religijom: “Bog i
domovina”. Posvema je prevideno da, u “Dekalogu”, Svemo¢ni Bog kazuje:
“Ne smijes imati drugog boga pored Mene.” Sto, takoder, znadi: “Ne smijes
stvarati bogove Meni jednake.” “Jer Gospod, Bog tvoj, jest ljubomoran Bog;
samo Njega smijes sluziti.” Dok muslimani kazuju: “Allahu se ni$ta ne smije
‘pridruzivati’.”

Nacizam je humanizam u babilonskom i drakonskom smislu. To je
isprazno, vulgarno i nasilno stremljenje ka veli¢ini bez Boga.

Komunizam je ateizam — svirepo i sistemati¢no osnazen. Njegov primarni
cilj je iskorjenjivanje religije. Sto biva popra¢eno smrtonosnom vladavinom
centralno rukovodene ekonomije. U Rusiji (ili, radije, u “SSSR-u”) 20-tih i
30-tih godina prosloga vijeka, smisljeno i zvjersko provodenje ove birokratske
neucinkovitosti odvelo je u smrt desetke hiljada ljudi. Postoji ¢itavo obilje
zastra$uju¢ih dokumentiranih izvjestaja religijskog progonjenja, krs¢anstva
(u evropskom dijelu SSSR-a) i islama (u zemljama sredi$nje Azije koje su
pripadale SSSR-u).

Cionizam je ismijavanje biblijskog vjerovjesnistva. To je komunalizam,
materijalizam i socijalizam. To nije ljubav jevrejskih poslanika, koja je,
primjerice, iskazana sljede¢im rije¢ima:

Mojsije:
“Pocuj, o Izraele, Gospod je Bog nas, Gospod je jedan.”

Ezdra:

“Istina je velika, i ona ¢e pobijediti.”

Micah:
“Bog od tebe ne trazi niSta drugo nego da postupas$ pravedno, da volis
milost i da hodi$ ponizno s Bogom svojim.”

David:

“Bog je pastir moj, i ja ne¢u oskudijevati.”

Solomon:
“Strah od Gospoda je pocetak mudrosti.”

Owi veliki poslanici (a svaki je prorekao ili navijestio dolazak Mesije)
tvore judaizam. Kako su to tradicionalni jevreji pocesto isticali, cionizam
je obesvecéenje (posvjetovljenje) judaisticke religije. On nije religijski, ve¢
sekularan.

U kudenju sekularizma i velicanju religije, nije ni$ta manje bitno
prisjetiti se da je ono $to se danas naziva “religijom” veoma ¢esto najgora
od svih parodija. Avaj, ovdje ja ne mislim samo na kultove “new agea”!
Brojne dana$nje pseudoreligijske ideologije, sasvim krivo nazivane “fun-

damentalizmima”, (otpoéinjudi “religious rightom” — ili, barem, njegovim
veé¢im dijelom — u Sjevernoj Americi) odista su vrlo daleko od nadahnutih
ucenja velikih poslanika kr$¢anstva ili drugih religija. Postoji mali broj, ako
ih uopée i ima, cisto “religijskih” politi¢kih stranaka na Zapadu, ali ih je
prili¢an broj u azijskim i sjevernoafrickim zemljama. Problem koji se javlja
kod ovih “religijskih” stranaka jeste ¢injenica da one nisu religijske — bas
naprotiv! Sve one odreda spajaju povrsni religijski formalizam s modernom
psihologijom i Zivo prihvataju moderne tehnologije. Imati religiju u zbilji
znadi posjedovati normalnu psihologiju i minimum duhovne intuicije. Jer
istinska religija podrazumijeva dubinu, a ne povrsinu. Ona je osobna, a ne
a priori kolektivna. Ona se upravlja ka spasenju, a ne ka neduhovnoj —iu
svakom slucaju neostvarivoj — utopiji. Tipi¢ni paradoks modernog doba je
¢injenica da su, u nekolicini zemalja, politicke stranke koje sebe nazivaju
“sekularnim” znacajno bolje od stranaka koje nadijevaju sebi epitet “religijskih.”

Svi moderni “izmi” odlikuju se glupo$éu, vulgarnos$éu, povr$noséu i
kolektivizmom. Mnogi od njih su, takoder, ukljucivali ogromna ocitovanja
svireposti — kako u pogledu otvorenih rije¢i njihovih utemeljitelja (Hitler,
Lenjin i drugi) tako i u pogledu njhove aktualne prakse.

Ukratko svi navedeni “izmi” su modaliteti laZi ateizma koja se krije ispod
njih. Oni predstavljaju uzurpaciju kvaliteta kvantitetom, dubine povr$noséu
i, na kraju, Boga nepreporodenim ¢ovjekom.

Nista od onog $to smo malocas rekli nije smisljeno u cilju opravdavanja
industrijalizma (ili industrijskog kapitalizma), koji, takoder, ima svoj udio
u mnogima od spomenutih negativnih karakteristika.

X k%

Takoder je neophodno spomenuti “ideologiju” svjetskoga terorizma,
recimo onog u Sjevernoj Irskoj (protestanti protiv katolika i vice versa), na
Srednjem Istoku (muslimanski samoubilacki bombasi protiv cionistickih
naseljenika), u Sudanu (muslimani protiv muslimana, takoder muslimani
protiv kr$¢ana), u Iraku ($iije protiv sunija i vice versa), u Pakistanu (mu-
slimani protiv drugih muslimana iz raznovrsnih razloga), u Pendzabu (siki
protiv hindusa), u Kagmiru (hindusi protiv muslimana), u Sri Lanki (hindusi
protiv budista), u Burmi (budisti protiv kr$¢ana). I tako dalje. Nista ne moze
biti udaljenije od Volje Bozije i puta andela, od ovoga.

Sustinsko zlo terorista jeste njihova tvrdnja da svoja zlodjela ¢ine u ime
svoje religije. Istina, u mnogim slucajevima, u pitanju su ozbiljne nepravde
zbog kojih ljudi imaju pravo biti indignirani. Ali s obzirom na ekstremno
zlo teroristickih sredstava, njihova tvrdnja da djeluju u ime Boga je krajnja
blasfemija. U takvim slucajevima, sredstva zastrasajuée kaljaju ciljeve.
Odredujuca odlika terorista — ona koja je ocevidna ali pocesto previdena —
jeste njihova samododijeljena “nezavisnost”; teroristi su u veéini slucajeva

“paravojne formacije”, koje djeluju izvan nadzora njihovih zasebnih vlada i
zajednica, i koje su njima nepokorne. Sve ovo ima za ishod to da teroristi
pogubno podrivaju ciljeve za koje se, navodno, bore.

X Xk >k
Arogantni odabir “Eve” umjesto “Marije”, plitkog umjesto dubokog,
laznog umjesto istinitog, kvantitativnog umjesto kvalitativnog, “politicki
valjanog” umjesto pravednog, “new age” religije (laganog) umjesto istinske
religije (teskog) — i mnogi drugi usporedni izbori — uvelike su doprinijeli,
u posljednjih nekoliko desetljeéa i ¢ak u posljednjih nekoliko godina,
ubrzanom survavanju svijeta. l

S engleskog preveo:
Asim Delibasi¢

